
	                                        Хроника 


 ● 1 ноябрьдә Бөек Новгород шәһәрендә җирле үзидарәләрне үстерү турында сөйләштеләр. Россия Президенты каршындагы совет президиумының Хөкүмәт башлыгы Владимир Путин рәислегендә узган утырышында Татарстан Дәүләт Советы Рәисе Фәрит Мөхәммәтшин дә катнашты. 

Җирле үзидарәләрнең эшчәнлегенә кагылышлы мәсьәләләр турында сөйләшүдән тыш, бу чарада илнең иң төзек шәһәрләрен дә игълан иттеләр. 85 муниципаль берәмлек катнашында узган махсус бәйге нәтиҗәләре буенча Хөкүмәтнең беренче дәрәҗәле дипломнарына Бөек Новгород һәм Түбән Кама шәһәрләре лаек дип табылды. Әйтергә кирәк, нефтехимиклар һәм шинчылар каласы бу исемне соңгы 10 елда өченче тапкыр яулады. 

● 4 ноябрьдә Казанда Халыклар бердәмлеге көненә багышланган чаралар узды. Шуларның берсе – М.Җәлил исемендәге Татар дәүләт академия опера һәм балет театрында “Тигез мөмкинлекләр дөньясы” исеме астында куелган концерт. Концерт башланыр алдыннан, республика җитәкчелеге һәм Татарстан Халыклары ассамблеясе исеменнән ТР Дәүләт Советы Рәисе, Татарстан Халыклары ассамблеясе җитәкчесе Фәрит Мөхәммәтшин тамашачыларны Халыклар бердәмлеге бәйрәме белән котлады. 
Фәрит Мөхәммәтшин билгеләп үткәнчә, республика җитәкчелеге бездә яшәүче барлык халыкларның үз мәдәниятларын саклап калуы, туган телләрен һәм гореф-гадәтләрен өйрәнүе өчен мөмкинлекләр тудыра. “Бездә бөтен кешенең хокуклары тигез, ә бәйрәмнәр безне тагын да ныграк берләштерә. Бүген православие динен тотучыларның тәре йөреше узды, ә берничә көннән мөселманнар Корбан бәйрәмен билгеләп үтәчәк”, - дип өстәде ул.

ТР Дәүләт Советы Рәисе, Татарстан Халыклары ассамблеясе җитәкчесе бүгенге көндә Татарстанда яшәүче 115 милләт халкын берләштерүче әлеге оешманың диаспоралар һәм милли-мәдәни мохтариятләр эшенә керткән өлешен билгеләп үтте.

Концерт залында республиканың ветераннар һәм инвалидлар оешмалары, Халыклар дуслыгы йорты һәм Татарстан Халыклары ассамблеясе вәкилләре бар иде. Фәрит Мөхәммәтшин үзара аңлашып, чыдамлылык һәм түземлелек күрсәтеп яшәүләре өчен аларга рәхмәт белдерде. 

● 5 ноябрьдә Казанда бадминтон буенча Татарстан чемпионаты башланды. Республиканың бадминтон белән кызыксынучы бөтен җәмәгатьчелеген җыйган чараны ачуда Россиянең Милли бадминтон федерациясе президенты, РФ Хисап палатасы Аппараты җитәкчесе Сергей Шахрай һәм ТР Дәүләт Советы Рәисе Фәрит Мөхәммәтшин да катнашты. 

● 7 ноябрьдә Мәскәүдә эш сәфәрендә булган ТР Дәүләт Советы Рәисе Фәрит Мөхәммәтшин РФ Федерация Советы Рәисе Валентина Матвиенко белән очрашты. Очрашуда Россия парламенты югары палатасының төбәкләрдәге закон чыгару органнары белән хезмәттәшлегенең төрле аспектлары каралды. 

Валентина Матвиенко белдергәнчә, Татарстан парламентын җитәкләгән абруйлы һәм тәҗрибәле сәясәтчеләрнең берсе белән очрашу төбәкләрдәге коллегалары белән дә даими очрашуларга башлангыч бирә. Очрашуда шулай ук Федерация Советы каршындагы Закон чыгаручылар советының нәтиҗәлелеген күтәрү юллары да каралды. 

Парламентның Югары палатасы рәисе 4 декабрьдә узачак Дума сайлауларына әзерлек барышы белән дә кызыксынды. Очрашуда, моннан тыш, ике як өчен дә кызыклы башка мәсьәләләр күтәрелде. 

● 8 ноябрьдә ТР буенча Эчке эшләр министрлыгында беренче тапкыр Россия Федерациясе эчке эшләр органнары һәм Россия Эчке эшләр министрлыгы эчке гаскәрләренең һәлак булган хәрби хезмәткәрләрен искә алу көненә багышланган тантаналы чара узды. Анда Татарстан Республикасы Дәүләт Советы Рәисе Фәрит Мөхәммәтшин, ТР буенча Эчке эшләр министры Әсгать Сәфәров, министрлыкның башка җитәкчеләре, эчке эшләр органнары ветераннары, ТР буенча Эчке эшләр министрлык каршындагы Иҗтимагый Совет әгъзалары, шулай ук ведомствоның шәхси составы җыелды. 

1918 елдан алып бүгенге көнгә кадәр Татарстан Республикасы буенча Эчке эшләр министрлыгында 243 хезмәткәр һәлак булган, һәлак булучыларның 155 гаиләсе исәптә тора, аларга җитәкчелек тарафыннан ярдәм күрсәтелә. 

Тантаналы чарада шулай ук милиция династияләре вәкилләрен дә хөрмәтләделәр. Милиция-полиция династияләре әгъзаларына Татарстан Республикасы буенча Эчке эшләр министры исеменнән кыйммәтле бүләкләр тапшырылды. 
ТР буенча Эчке эшләр министры Әсгать Сәфәров һәм полиция өлкән лейтенанты Александр Супонинский полициянең 10 яшь хезмәткәренә тантаналы төстә табель коралы да тапшырды. 

Шуннан соң чарада катнашучыларның барысы да хезмәт вазыйфаларын үтәгәндә һәлак булган эчке эшләр органнары хезмәткәрләрен бер минут тынлык белән искә алды һәм хезмәт бурычын үтәгәндә һәлак булган хезмәткәрләр мемориалына чәчәкләр салды. 
● 8 ноябрьдә Татарстан башкаласына Наркотиклар әйләнешенә күзәтчелек итү буенча федераль хезмәт җитәкчесе Виктор Иванов килде. Ул Универсиада авылында студентлар һәм ТР Дәүләт Советы карамагындагы Иҗтимагый яшьләр палатасы әгъзалары белән очрашты. 

Виктор Ивановны ТР Премьер-министры Илдар Халиков, ТР Яшьләр эшләре, спорт һәм туризм министрының беренче урынбасары Азат Шәрәпов, Универсиада авылы мэры Фәрит Габделганиев озатып йөрде. 
Илдар Халиков республикада, Универсиадага бәйле рәвештә, социаль волонтерлык белән беррәттән, иреклеләр хәрәкәтенең үсеш кичерүен әйтте. Казан зур спорт чаралары өчен волонтерлар әзерләү буенча бөтенроссия үзәгенә әйләнә бара. Виктор Иванов яшьләргә наркомания проблемалары һәм аны кисәтү турында фикер алышырга тәкъдим итте.
● 10 ноябрьдә ТР Дәүләт Советы Рәисе Фәрит Мөхәммәтшин Теләче муниципаль районында эш сәфәрендә булды. 
Иң элек парламент җитәкчесе муниципаль башкарма комитеты җитәкчесе Илдус Зарипов белән бергә җирле крестьян-фермерлык хуҗалыклары эшчәнлеге белән танышты. 
Аннары ТР Дәүләт Советы Рәисе ветераннар һәм аларның тол хатыннары өчен район үзәгендә төзелгән шәхси йортларны ачуда катнашты. Фәрит Мөхәммәтшин Бөек Ватан сугышы инвалиды Нәбиулла Фәтхуллинга һәм тол калган Зәйтүнә Әбүбәкеровага яңа йорт ачкычларын тапшырды. Аларга район җитәкчелеге исеменнән телевизор бүләк ителде. 
Фәрит Мөхәммәтшин Мәдәният йортында Теләче активы белән дә очрашты. “Район халкы белән очрашып, бүгенге көндә күмәк көч белән хәл итәргә кирәкле төп бурычларны җиткерергә тырышабыз”, - диде ул. 

Дәүләт Советы Рәисе сүзләренә караганда, Теләче районы актив үсештә. Районда социаль программалар гамәлгә ашырыла – авылларда газлаштыру, ветераннарны торак белән тәэмин итү һ.б. эшләр бара. 

Теләче халкы парламент җитәкчесенә үз проблемаларын да белдертте: фельдшерлык-акушерлык пунктын саклауда, янгын чыгу сәбәпле, клуб һәм китапханәне торгызуда, район үзәгенә асфальт җәюдә һ.б. мәсьәләләрдә ярдәм итүне сорады. 

Очрашуда РФ Дәүләт Думасында Татарстаннан сайланган депутат Илдар Гыйльметдинов, ТР Дәүләт Советы депутаты Азат Зыятдинов һ.б. катнашты. 

  ● 10 ноябрьдә ТР Дәүләт Советы Рәисе Фәрит Мөхәммәтшин Әтнә районында булды. Ул Әтнә районы үзәгендә төзелүче спорт комплексы нигезенә капсула салды. 
Аннары Татарстан парламенты җитәкчесе “Бәләкәч” республика программасы буенча төзекләндерелгән “Кояшкай” балалар бакчасында булды. 

Фәрит Мөхәммәтшин Әтнә районының киләчәге яхшы булачагын, чөнки биредә хезмәт сөючән халык яшәгәнлеген белдерде. “Алар үз көченә таяна, шуңа да югары нәтиҗәләргә ирешә. Аерым алганда, терлекчелек, игенчелек өлкәләрендә”, - дип өстәде Дәүләт Советы Рәисе. 

Соңыннан Фәрит Мөхәммәтшин район активы белән очрашты. Ул үз чыгышында социаль-икътисади мәсьәләләргә, сәламәтлек саклау, мәгариф өлкәләрендәге һәм башка проблемаларга тукталды. 
●  10 ноябрьдә Казанда “Яңа буын федераль дәүләт белем бирү стандартларына күчү шартларында югары мәктәптә ХХ гасыр тарихын өйрәнү проблемалары” дигән темага бөтенроссия фәнни-гамәли конференциясе ачылды. Казан илкүләм тикшеренү техник университеты әлеге җыенны “Инновацион Россиянең фәнни һәм фәнни-педагогик кадрлары” федераль программасы кысаларында оештырды. 
ТР Дәүләт Советы Рәисе урынбасары Римма Ратникова, парламент Президиумы һәм ТР Дәүләт Советы депутатлары исеменнән сәламләп, ХХ гасыр тарихы проблемаларын өйрәнүнең ил һәм җәмгыятьнең киләчәге өчен мөһимлеген билгеләп үтте. Конференциядә шулай ук парламентның Мәдәният, фән, мәгариф һәм милли мәсьәләләр комитеты рәисе Разил Вәлиев тә катнашты. 

● 11 ноябрьдә ТР Яшьләр эшләре, спорт һәм туризм министрлыгында ТР Дәүләт Советы Рәисе, Татарстан Волейбол федерациясе башлыгы Фәрит Мөхәммәтшин катнашында волейбол судьяларының республика семинары ачылды. 

Фәрит Мөхәммәтшин белдергәнчә, волейболда хөкемдарлык итүне яңа дәрәҗәгә күтәрергә кирәк. “Әгәр белгечләребезгә ихтыяҗ артса һәм алар Россиянең башка төбәкләрендә судьялык эшенә җәлеп ителсә, бу безнең өчен зур горурлык булыр иде. Төрле ярышларда хөкемдарлар сыйфатында катнашсагыз, сез спортның әлеге төре өчен зур эш эшләячәксез. Бу Татарстан волейболы үсешенә керткән зур өлешегез булачак”, - дип басым ясады федерация башлыгы. 

“Без мондый семинарлар үткәрү тәҗрибәсен алга таба да дәвам итәчәкбез”, - дип ышандырды Фәрит Мөхәммәтшин, республиканың иң яхшы судьяларына Рәхмәт хатлары һәм Мактау грамоталары тапшырып. 
● 14 ноябрьдә ТР Дәүләт Советы Рәисе Фәрит Мөхәммәтшин Мамадышка эш сәфәрендә җирле Совет утырышында ясаган чыгышында район җитәкчелеге эшенә уңай бәя бирде. 

Фәрит Мөхәммәтшин район җитәкчелегеннән ел нәтиҗәләре буенча түләнелмәгән салым күләме белән кызыксынды. “Салым җыемнары – сезнең бердәнбер резервыгыз”, - дип мөрәҗәгать итте ул район депутатларына һәм бу мәсьәләне контрольгә алырга тәкъдим итте.

Утырышта “Мамадыш районында мәгариф учреждениеләре челтәре үсеше” максатчан программасын гамәлгә куюның барышы каралды. Фәрит Мөхәммәтшин аз комплектлы мәктәпләрне ябарга ашыкмаска киңәш итте. 

Фәрит Мөхәммәтшин “Бәләкәч” балалар бакчасында да булды, ул район үзәгендә 5 айда төзелгән һәм җәй көне ачылган.

Татарстан парламенты җитәкчесенең эш сәфәре район активы белән очрашуда дәвам итте. “Гомумән алганда, Мамадыш районы үсешеннән канәгать калдым, - дип билгеләп үтте ул. - Мамадыш халкы барлык юнәлешләрдә дә уңышка ирешкән, йортлар һәм торак пунктларга юллар төзелеше яхшы темпта бара. Шулай ук кулланылмаган резервлар да, башкарырлык эшләр дә бар”. 

Парламент җитәкчесе киләчәктә республика үсешендәге өстенлекле юнәлешләр турында сөйләп үтте. 

Парламент җитәкчесе белән аралашуда мамадышлылар үз тәкъдимнәрен белдерде. Парламент җитәкчесе районда яшәүчеләргә инициативаларын республика дәрәҗәсенә чыгарырга тырышырга тәкъдим итте. 

Фәрит Мөхәммәтшин эш сәфәре кысаларында социаль ипотека буенча төзелгән 5 катлы ике йортны файдалануга тапшыруда катнашты. Аннан Дәүләт Советы Рәисе һәм аны озатып йөрүче затлар күптән түгел район үзәгендә төзелгән Нократ яр буе комплексын карадылар. Чарада шулай ук РФ Дәүләт Думасына Татарстаннан сайланган депутат Илдар Гыйльметдинов, ТР Дәүләт Советы депутаты, ТР Президенты карамагындагы Дәүләт торак фондының башкаручы директоры Тәлгать Абдуллин һ.б. катнашты.

● 15 ноябрьдә ТР Дәүләт Советы Рәисе Фәрит Мөхәммәтшин Алабугада “ЕлАЗ җитештерү берләшмәсе” ААҖ һәм “Прикамнефть” нефть һәм газ чыгаручы идарә хезмәт коллективлары, сәяси һәм иҗтимагый оешмалар вәкилләре белән очрашты.

Район активы белән очрашу Алабуга районы башлыгы Геннадий Емельянов чыгышы белән башланды. Ул парламент җитәкчесенә соңгы вакытта районда башкарылган эшләр, аерым алганда, гамәлгә ашырыла торган муниципаль программалар хакында сөйләде. 
ТР Дәүләт Советы Рәисенең чыгышы Татарстанның социаль-икътисади үсеше мәсьәләләренә, киләчәккә куелган бурычларга багышланган иде. Фәрит Мөхәммәтшин 4 декабрьдә булачак сайлаулар турында сөйләгәндә, федераль дәрәҗәдә республика мәнфәгатьләрен кайгыртырга әзер булган республика вәкилләрен сайларга чакырды. 

Аннары ТР Дәүләт Советы Рәисе очрашуда катнашучыларның сорауларына җавап бирде. “ЕлАЗ җитештерү берләшмәсе” ААҖ һәм “Прикамнефть” нефть һәм газ чыгаручы идарә хезмәт коллективлары яңа балалар бакчалары төзелеше һәм алардагы урын кытлыгы проблемасын хәл итү, яшь гаиләләрнең торак шартларын яхшырту мөмкинлекләре буенча сораулар бирде. Фәрит Мөхәммәтшин әлеге проблемаларны хәл итүгә юнәлдерелгән республика һәм федераль программаларны санап чыкты.

● 16 ноябрьдә республика тарихында беренче тапкыр ТР Дәүләт Советында төрле төрдәге музей хезмәткәрләре өчен Ачык ишекләр көне уздырылды. Бер залда Татарстанның дәүләт музейлары, аларның филиаллары, муниципаль музейлар, вузлар, төрле оешмалар һәм мәктәп музейлары вәкилләре җыелды. Алар үзләрен борчыган мәсьәләләрне ТР Дәүләт Советы Рәисе Фәрит Мөхәммәтшинга юллады. 

Татарстан парламенты башлыгы, музей хезмәткәрләре белән еш очрашмауларын билгеләп үтеп, бүгенге көндә мондый очрашуларга ихтыяҗ зур булуын белдерде. 

Спикер соңгы вакытта республикада тарихи, мәдәни мирасын саклауга зур игътибар бирелүен, зур шәһәрләрнең, район үзәкләренең үзенә күрә ачык һавадагы музейлар ролен үтәвен билгеләп үтте. Республика җитәкчелеге тарафыннан Казанның тарихи йөзен саклап калу буенча эш алып барылуын ассызыклады. Фәрит Мөхәммәтшин алга киткән чит илләрдә нәкъ менә музейлар һәм тарихи объектларның табыш китерүен, туристларны җәлеп итүен сөйләде. 

● 17 ноябрьдә Татарстан Дәүләт Советы Рәисе Фәрит Мөхәммәтшин җитәкчелек иткән Президиум утырышында парламентның егерме дүртенче утырышы 25 ноябрьдә узачагы хәбәр ителде.

ТР Дәүләт Советы Секретаре Лилия Маврина белдергәнчә, сессиянең көн тәртибенә 29 мәсьәлә кертелә. Алар арасында Татарстан Республикасының 19 закон проекты, 7 федераль закон проекты, РФ субъектлары дәүләт хакимиятенең вәкиллекле органнары закон инициативалары һәм мөрәҗәгатьләре бар. 

● Татарстан муниципаль берәмлекләре советының 16 ноябрь көнне Казанда узган VI съездында Дәүләт Советы Рәисе Фәрит Мөхәммәтшин Муниципаль берәмлекләрнең гомумроссия конгрессының Мактау грамотасы белән бүләкләнде. Ул бу бүләккә җирле үзидарәнең нигезен ныгытуга, демократия институтын үстерүгә, социаль сәясәтне тормышка ашыруга керткән хезмәтләре өчен лаек булды. 

989 муниципаль берәмлектән килгән делегатлар катнашында узган съездда урыннардагы хакимиятнең эшчәнлеге турында сүз барды. Анда Татарстан Президенты Рөстәм Миңнехановның, ТР Дәүләт Киңәшчесе Минтимер Шәймиевнең һәм Премьер-министр Илдар Халиковның катнашуы чараның мөһимлеген тагын да арттырды. Җыенга Муниципаль берәмлекләрнең гомумроссия конгрессы президенты Степан Киричук та килде. Ул республика җитәкчелегенең җирле үзидарәне үстерүгә керткән уңышларын билгеләп үтте, Татарстан муниципаль берәмлекләре советы эшчәнлеген югары бәяләде. 

● 17 ноябрьдә  Дәүләт Советында “Хәзерге сәяси процесста яшьләрнең урыны: толерантлык, рухилык һәм үзара багланышлар” дигән темага “түгәрәк өстәл” утырышы узды. Әлеге чараны ТР Дәүләт Советының яшь депутатлары һәм республика парламенты карамагындагы Иҗтимагый яшьләр палатасы әгъзалары оештырды.   
Утырышта сүз экстремизм кебек тискәре күренешләрдән котылу, яшьләрнең хокукый белемнәрен арттыру, аларны иҗтимагый-сәяси тормышка җәлеп итү, тирә-юньдәге кешеләргә карата түземле һәм  игътибарлы булу турында барды. Дәүләт Советының Мәдәният, фән, мәгариф һәм милли мәсьәләләр комитеты рәисе урынбасары  Анастасия Исаева сүзләренә караганда, республика җитәкчелеге милләтара дуслык мәсьәләләрен өстенлекле юнәлешләрдән саный. Чөнки Татарстанда 115 милләт вәкиле гомер итә.  
● 17 ноябрьдә Баулыда берьюлы ике социаль объект – “Бәләкәч” балалар бакчасы һәм ветераннар йорты ачылды. ТР Дәүләт Советы Рәисе Фәрит Мөхәммәтшин районга эш сәфәре кысаларында өлкән һәм яшь буын вәкилләренең шатлыгын уртаклашты. 

Фәрит Мөхәммәтшин тантанада ясаган чыгышында республика җитәкчелеге мәктәпкәчә балалар учреждениеләре төзелеше һәм андагы чират проблемасын хәл итү өчен 3 млрд. сум акча бүлеп бирүен әйтте. 

Аннан ТР Дәүләт Советы Рәисе ветераннар һәм фронтовикларның тол хатыннары өчен төзелгән 30 фатирлы йортны ачу тантанасында катнашты, яңа фатир хуҗаларын өй туе белән котлады. Фәрит Мөхәммәтшин сүзләренә караганда, ветераннарга яңа фатир ачкычларын күптән тапшырырга кирәк иде, кызганычка каршы, дәүләтнең Бөек Ватан сугышында катнашучыларны һәм аларны тол хатыннарын торак белән тәэмин итү мөмкинлеге соңгы елларда гына барлыкка килде. 
Тантаналы чарада ТР Премьер-министры урынбасары – Мәгълүмат һәм элемтә министры Николай Никифоров, ТР Мәгариф һәм фән министрының беренче урынбасары Данил Мостафин һәм башка рәсми затлар катнашты. 

● Республиканың киләсе ел бюджеты проектына карата 92 тәкъдим белән чыккан КПРФның ТР Дәүләт Советындагы фракциясе 18 ноябрьдә парламентта матбугат очрашуы җыйды. Очрашуда парламент депутатларыннан фракция лидеры Хафиз Миргалимов һәм Рафаил Нуретдинов катнашты.

КПРФ фракциясе бюджетның керем өлешен дә, чыгым өлешен дә 10 млрд. сумга арттырырга тәкъдим итә. Хафиз Миргалимов сүзләренә караганда, алар табыш алуның чыганакларын да күрсәтеп бирә. 
Бюджет проектына кертергә тәкъдим ителгән төзәтмәләр арасында Ленинның Казандагы музеен капиталь төзекләндерү, бакчачылык җәмгыятьләренең инженерлык инфраструктурасын үстерү, кайбер авылларны газлаштыру һәм су белән тәэмин итү, гомуми кулланыштагы юллар төзелеше, үсемлек һәм хайваннар дөньясы объектларын саклау, социаль юнәлештәге башка чаралар өчен акча карау яки булган сумманы артттыруны сораганнары да бар. 

● Татарстанда муниципальара юллар төзелеше сыйфатлы яңа дәрәҗәгә чыгачак. Бу хакта 18 ноябрьдә ТР Дәүләт Советы Рәисе Фәрит Мөхәммәтшин республиканың Минзәлә һәм Мөслим муниципаль районнарына эш сәфәрендә белдерде.

Парламент җитәкчесе, Минзәләгә килүгә, Мәдәният йортында район активы белән очрашты. Ул минзәләлеләр белән 15 февральдә очрашуларында төрле юнәлешләр буенча ныклы эш алып барырга килешүләрен искәртте. 

ТР Дәүләт Советы Рәисе агымдагы елда Татарстанның социаль-икътисади үсешенә нәтиҗә ясады һәм киләчәккә планнар турында сөйләде. 
Парламент җитәкчесе Минзәлә районы башлыгы Рәсим Садыйков белән бергә минераль су җитештерү заводында һәм туган якны өйрәнү музеенда булды.
Фәрит Мөхәммәтшин Мөслим районына сәфәрендә район башлыгы Ришат Хәбипов белән сугыш ветераннары һәм фронтовиклар өчен төзелгән 15 фатирлы торак йортны ачу тантанасында катнашты, яшәүчеләрне өй туе белән котлады һәм торак шартларын яхшыртуның федераль программа кысаларында гамәлгә куелуын билгеләп үтте.

Аннары Фәрит Мөхәммәтшин авария хәлендәге һәм тузган торакта яшәүчеләрнең торак шартларын яхшырту максатыннан төзелгән 12 фатирлы торак йортны ачуда катнашты, шулай ук мәдәният йортында район активы белән очрашты. 
● Республиканың авыл хуҗалыгы районнарында яңа мәдәният йортлары төзеләчәк. 19 ноябрьдә бу хакта ТР Дәүләт Советы Рәисе Фәрит Мөхәммәтшин Зәй муниципаль районында эшлекле сәфәр барышында белдерде.

Парламент башлыгының Зәй төбәгендә очрашулары балалар музыка мәктәбен караудан башланды. Киләсе айда әлеге уку йорты үзенең ярты гасырлык юбилеен билгеләп үтәчәк. 

Эшлекле сәфәр район активы белән очрашуда дәвам итте. Дәүләт Советы Рәисе район халкына социаль-икътисади мәсьәләләрне хәл итү бурычын куйды. Авыл халкының активлыгын арттыру, авылларда шәхси хуҗалыкларны киңәйтү өстенлекле юнәлешләрнең берсе булып кала. Фәрит Мөхәммәтшин федераль үзәк белән төбәкләр һәм муниципалитетлар арасында бюджетара мөнәсәбәтләрдә РФ Президенты тарафыннан тәкъдим ителгән яңа алымнар эшләнүнең мөһимлеген билгеләп үтте. 
Массакүләм мәгълүмат чаралары вәкилләре белән аралашканда Фәрит Мөхәммәтшин авылларда клублар төзү буенча республика программасы әзерләнүен, шуның кысаларында кайбер авыл хуҗалыгы районнарында 3-4 яңа мәдәният йорты төзеләчәген белдерде. 

Парламент башлыгын эшлекле сәфәр барышында ТР Премьер-министры урынбасары – Энергетика министры Илшат Фәрдиев, Урман хуҗалыгы министры Наил Мәһдиев, «Ак Барс» Банк ААҖ Идарәсе рәисе, Дәүләт Советы депутаты Роберт Миңнегалиев һәм башка рәсми затлар озатып йөрде.

● 21 ноябрьдә ТР Дәүләт Советы Рәисе Фәрит Мөхәммәтшинның республиканың көньяк-көнчыгыш районнарына эш сәфәре күңелле вакыйгадан башланды. Парламент җитәкчесе Буа районында тузган торактан гражданнарны күчерү программасы буенча төзелгән 2 йортны карады. Фатирларның бер өлешен Бөек Ватан сугышы ветераннарына тапшырганнар. Биредә тузган торак хуҗаларына барлыгы йөзгә якын фатир тапшыру ниятләнә, 10 гаилә яңа фатир ачкычлары алган инде. 

Аннары Фәрит Мөхәммәтшин мәдәният йортында Буа районы активы белән очрашты. Очрашуда муниципалитет башлыгы Рафаэль Әбүзәров, ТР Дәүләт Советының Законлылык һәм хокук тәртибе комитеты рәисе Шакир Яһудин һәм депутат Рәшит Шәйхетдинов катнашты. 

Район активы белән очрашуда төзелеш тармагы үсешенә зур игътибар бирелде. Буалылар өчен бу - актуаль мәсьәлә, биредә торак мәсьәләсе актив хәл ителү куандыра. 

Көннең икенче яртысында ТР Дәүләт Советы Рәисе Фәрит Мөхәммәтшин Кайбыч муниципаль районына китте, анда капиталь ремонттан соң ачыла торган үзәк хастаханәне карады, “Олимп” спорт комплексында булды, шулай ук район активы белән аралашты. 

Очрашуда Дәүләт Советы депутатлары Наил Вәлиев һәм Роберт Миңнегалиев, РФ Дәүләт Думасына депутатлыкка кандидат Ринат Хәйров катнашты. 

● 22 ноябрьдә Татарстан Дәүләт Советы Рәисе Фәрит Мөхәммәтшин республиканың Питрәч муниципаль районында Бөек Ватан сугышы ветераннарын өй туйлары белән котлады.

Бөек Ватан сугышының 29 ветераны һәм шулай ук ятимнәрне торак белән тәэмин итү программасы буенча фатир алган бер яшь белгеч яңа фатирларга күченде. Районда барлыгы 157 сугыш ветераны үзләренең торак шартларын яхшыртты. 

Шуннан соң Фәрит Мөхәммәтшин, Мәрфуга Фәйзрахманова өендә булып, аны яңа фатир алуы белән котлады. Үз чиратында, М.Фәйзрахманова, уңайлы фатирда яшәү мөмкинлеген биргән өчен, республика җитәкчелегенә рәхмәт белдерде. 

Питрәч районында парламент башлыгы Фәрит Мөхәммәтшин рәислегендә авылда яшәүчеләрнең активлыгын арттыру һәм кече хуҗалыкларны үстерү мәсьәләләренә багышланган зона семинар-киңәшмәсе узды. 

Киңәшмә башланганчы, Татарстан парламенты җитәкчесе гаилә фермаларын һәм шәхси хуҗалыкларны карады. 
Фәрит Мөхәммәтшин объектларда һәм шәхси хуҗалыклар күргәзмәсендә булгач,  Питрәч районы хакимияте каршында авылда яшәүчеләрнең активлыгын күтәрү һәм кече хуҗалыкларны үстерү мәсьәләләренә багышланган зона семинар-киңәшмәсенең пленар өлешен үткәрде. 

Бу чарада республика Хөкүмәтенең тармак структуралары җитәкчеләре, ТР Премьер-министры урынбасары – Авыл хуҗалыгы һәм азык-төлек министры Марат Әхмәтов, ТР Дәүләт Советының Экология, табигатьтән файдалану һәм аграр мәсьәләләр комитеты рәисе Валерий Васильев, муниципалитет вәкилләре, 17 муниципаль районның кулланучылар жәмгыяте рәисләре катнашты. 

ТР Дәүләт Советы Рәисе Фәрит Мөхәммәтшин, киңәшмәгә нәтиҗә ясап, республика җитәкчелегенең шәхси хуҗалыкларны үстерү эшен җирлек җитәкчеләре аша дәвам итәргә ниятләвен билгеләп үтте. 
Соңыннан ТР Дәүләт Советы Рәисе Питрәч районына эш сәфәре кысаларында район активы белән очрашты. 

● 23 ноябрьдә ТР Дәүләт Советында Наркотиклар әйләнешенә күзәтчелек буенча федераль хезмәтнең Татарстан Республикасындагы идарәсе җитәкчесе Фаяз Шабаев Татарстан парламенты карамагындагы Яшьләр иҗтимагый палатасы Советы әгъзалары һәм «СМС-балалар» дип аталган республика проектында катнашучы балалар белән очрашты. Анда шулай ук Законлылык һәм хокук тәртибе комитеты рәисе урынбасары Рафил Ногманов, балалар оешмалары лидерлары катнашты.    
ТР Яшьләр иҗтимагый палатасы рәисе Евгений Ефимов әлеге очрашуның инициаторы ноябрь башында Казанга килгән Россиянең наркотиклар әйләнешенә күзәтчелек буенча федераль хезмәт башлыгы Виктор Иванов булуын, аның наркотикларга каршы сәясәтне тормышка ашыру буенча яшь лидерларның тәкъдимнәрен ишетәсе килгәнлеген билгеләп үтте.  Фаяз Шабаев сүзләренә караганда, наркотиклар куллануны кисәтү өлкәсендә балалар һәм яшьләрнең иҗтимагый оешмалары потенциалы тулысынча файдаланылмаган.
Фаяз Шабаев һәм Евгений Ефимов бу һәм башка инициативалар буенча Республика яшьләр форумы финалында «Тормыш иминлеге» тематик мәйданчыгында фикер алышырга тәкъдим итте. 
● 23 ноябрьдә Дәүләт Советы Рәисе Фәрит Мөхәммәтшин республиканың Алексеевск муниципаль районында булды. Биредә ул авыл халкының хезмәт активлыгын арттыру һәм кече хуҗалыкларны үстерү мәсьәләләре буенча зона семинар-киңәшмәсен үткәрде. 
Бу чарада шулай ук республика Хөкүмәтенең тармак структуралары җитәкчеләре, ТР Премьер-министры урынбасары – Авыл хуҗалыгы һәм азык-төлек министры Марат Әхмәтов, ТР Дәүләт Советының Экология, табигатьтән файдалану һәм аграр мәсьәләләр комитеты рәисе Валерий Васильев, муниципалитет вәкилләре, якындагы муниципаль районнарның кулланучылар жәмгыяте рәисләре катнашты. 

Татарстан парламенты җитәкчесе, киңәшмә башланганчы, төрле объектларда булды. 
Биләр авылында хәзерләү пунктын караганнан соң, киңәшмәнең пленар өлеше башланды. 

Алексеевск районында кече хуҗалыкларны үстерүдә ярдәм итү турындагы доклад белән район башлыгы Владимир Козонков чыкты. ТР Премьер-министры урынбасары – Авыл хуҗалыгы һәм азык-төлек министры Марат Әхмәтов авыл хуҗалыгының быелгы эш нәтиҗәләренә тукталды. 

Фәрит Мөхәммәтшин, киңәшмәгә нәтиҗә ясап, кече хуҗалыкларны үстерүгә зур игътибар бирелергә тиешлеген билгеләп үтте. Муниципалитетлардан башка бу эшне системалы рәвештә башкару мөмкин түгел. Ул җирле үзидарә башлыкларын көн саен халык проблемалары белән шөгыльләнергә, шәхси хуҗалыкларны һәм кооперативларны үстерүдә катнашырга чакырды. 

● 25 ноябрьдә дүртенче чакырылыш ТР Дәүләт Советының егерме дүртенче утырышы ачылды (тулырак «Дәүләт Советы утырышы» бүлегендә).
● 27 ноябрьдә Татарстан Дәүләт Советы Рәисе Фәрит Мөхәммәтшин “Бердәм Россия”нең XII съезды икенче этабыннан алган хис-кичерешләрен журналистлар белән уртаклашты. “Хисләр төрле, - дип белдерде Татарстан парламенты җитәкчесе. – Беренчесе һәм иң мөһиме – барлык делегатлар белән кунакларда бердәмлек рухы яхшы сизелә”. 

Икенчедән, Фәрит Мөхәммәтшин билгеләп үткәнчә, аерым делегатлар Владимир Путин кандидатурасын яклап чыгыш ясаганда да шундый ук хис туган. 

Съезд оештырылган төстә узды, бу шулай ук әһәмияткә ия, дип билгеләп үтте Фәрит Мөхәммәтшин.

● 27 ноябрьдә Кече театр филиалы сәхнәсендә Мәскәүдә Татарстан Республикасы көннәре рәсми төстә ябылды. Анда Татарстан Республикасы Дәүләт Советы Рәисе Фәрит Мөхәммәтшин, Мәскәү шәһәр Думасы рәисе Владимир Платонов, чит илләрдә яшәүче ватандашлар, Бәйсез дәүләтләр бердәмлеге эшләре һәм халыкара гуманитар хезмәттәшлек буенча Федераль агентлык җитәкчесе Фәрит Мөхәммәтшин, Татарстан Республикасының Россия Федерациясендәге Вәкаләтле вәкиле Равил Әхмәтшин, Кече театр актрисасы Светлана Аманова, Г.Камал исемендәге Татар дәүләт академия театры директоры Шамил Закиров һәм театрның баш режиссеры Фәрит Бикчәнтәев катнашты. 

Фәрит Мөхәммәтшин Мәскәү шәһәре мэры Сергей Собянинга һәм Татарстан Республикасының Россия Федерациясендәге Вәкаләтле вәкиллегенә Мәскәүдә Татарстан Республикасы көннәрен оешкан төстә үткәргән өчен рәхмәт белдерде. Ул быел Мәскәү һәм Татарстан арасында төрле тармакларда хезмәттәшлек итү турында килешүгә, ә Мәскәү шәһәр Думасы белән парламентара килешүгә кул куелуын искәртте. 

● Муниципалитетларында терлекләрнең баш саны кимүгә юл куйган авыл җирлекләре башлыкларына карата тиешле чаралар күреләчәк. Татарстан Дәүләт Советы Рәисе Фәрит Мөхәммәтшин 28 ноябрьдә Сарманда үткән зона семинар-киңәшмәсендә (авылда хезмәт активлыгын көчәйтү мәсьәләләренә багышланган) шулай дип белдерде. 

Сарман җирендә очрашу авылда шәхси хуҗалыкларны, гомумән, эшмәкәрлекне үстерү мәсьәләләренә багышланган семинар-киңәшмәләрнең соңгысы булды. Татарстан парламенты җитәкчесе семинарда катнашучыларны РФ һәм ТР хөкүмәтләре тарафыннан тормышка ашырыла торган программалар хисабына авылда эшмәкәрлекне үстерү мәсьәләләрен җитди игътибарга алырга өндәде. 

Фәрит Мөхәммәтшин эш сәфәренең башында ТР вице-премьеры – Авыл хуҗалыгы һәм азык-төлек министры Марат Әхмәтов һәм Сарман районы башлыгы Нәфис Закиров озатуында Сарман үзәгендә оештырылган авыл хуҗалыгы ярминкәсендә булды. Биредә аграрийлар, республиканың көньяк-көнчыгыш районнарының кече һәм урта бизнес вәкилләре үз продукциясен тәкъдим итте. 

Семинар-киңәшмәнең пленар өлеше район Мәдәният йортында узды. Очрашуга авыл җирлекләре башлыклары, барлыгы өч йөздән артык кеше чакырылган иде. 

● 28 ноябрьдә ТР Дәүләт Советы Рәисе Фәрит Мөхәммәтшин эш сәфәрен Татарстанның көньяк-көнчыгыш зонасы буйлап дәвам итте. Сарманда булганнан соң, парламент башлыгы Азнакай муниципаль районына китте.

Аның эш программасы районның Илбәк авыл җирлеге белән танышудан башланды. Фәрит Мөхәммәтшин җирле мәктәптә авыл халкы белән аралашты, Илбәктә яшәүчеләрне борчый торган проблемалар һәм агымдагы эшләр белән кызыксынды, күчмә стоматология кабинетын карады. 

Шуннан соң Дәүләт Советы Рәисе һәм аны озатып йөрүче затлар Сәпәй авыл җирлегенә керүче Мачаклыбаш авылында газ факелын кабызу тантанасында катнашты. 

Парламент башлыгы район үзәгендә төзелә торган кайбер социаль объектларны карады. Сәфәрдә аны Азнакай муниципаль районы башлыгы Рафис Галиев, “Татнефть” ААҖ генераль директоры урынбасары Рөстәм Мөхәммәдиев, ТР Дәүләт Советы депутаты, Социаль сәясәт комитеты рәисе урынбасары Василий Логинов һәм “Азнакайнефть” нефть һәм газ чыгару идарәсе башлыгы Разиф Галимов һәм башка рәсми затлар озатып йөрде. 

ТР Дәүләт Советы Рәисе Азнакайга сәфәре кысаларында район активы белән дә очрашты. 

● Дәүләт Советы Рәисе Фәрит Мөхәммәтшинның республиканың Чирмешән муниципаль районына 29 ноябрьдәге эш сәфәре авылның социаль инфраструктурасы үсеше мәсьәләләренә багышланган иде. Чирмешәнгә эш сәфәре программасы Лашман авылының гомуми белем бирү урта мәктәбендә башланды, күптән түгел анда капиталь ремонт һәм төзекләндерү эшләре үткәрелгән. Хәзер мәктәп заманча җиһазландырылган, яңа физика, химия һәм математика кабинетлары ачылган. 

Фәрит Мөхәммәтшин биредә укытучылар белән аралашты, дәресләрдә булды. Дәүләт Советы Рәисе Чирмешәндә Дәүләт һәм муниципаль хезмәтләр күрсәтә торган күп функцияле үзәкне ачу тантанасында катнашты. Ул җир һәм милек хокуклары, шулай ук социаль хезмәтләрне үзәкләштерү максатыннан ачылды. 
Фәрит Мөхәммәтшин Чирмешәндә 4 ел элек ачылган туган як тарихын өйрәнү музеенда булды. Ул дәрәҗәле кунаклар китабында истәлекле язма калдырды. 
ТР Дәүләт Советы Рәисенең эшлекле сәфәре район активы очрашуы белән дәвам итте. 

29 ноябрьдә ТР Дәүләт Советы Рәисе Лениногорск муниципаль районында булды. Биредә парламент җитәкчесе “Бәкер”шифаханәсендә яңа объектлар ачуда катнашты. Хәзер биредә тау чаңгысы комплексы эшли, шифаханә корпуслары арасы җылы коридорлар белән тоташтырылды. Парламент җитәкчесе шифаханәнең баш табибы Фаяз Ибраһимовка уңышлар теләде, аның инициативасы белән бирегә татарстанлылар, күрше төбәкләрдә яшәүчеләр елдан-ел күбрәк җәлеп ителүен әйтте.
ТР Дәүләт Советы Рәисе Фәрит Мөхәммәтшин Лениногорскига эш сәфәре барышында муниципаль бюджетка өстәмә акчалар җәлеп итү мәсьәләләре Лениногорск районы җитәкчелегенең игътибар үзәгендә булырга тиешлеген белдерде. 

Сәламәтлек саклау өлкәсен яңартып кору буенча федераль программасы ярдәмендә Лениногорскида күптән түгел Үзәк район хастаханәсенең авыруларны кабул итү бүлмәсен реконструкцияләү эшләре төгәлләнде. Яңартылган бинаны ачу Фәрит Мөхәммәтшинның Лениногорскига сәфәре программасында беренче пункт булды. 

Бөек татар шагыйре Габдулла Тукайның тууына 125 ел тулу уңаеннан лениногорскилылар шәһәр үзәгендә татар классигының һәйкәлен реконструкцияләү турында карар кабул иткән иде. Фәрит Мөхәммәтшин яңартылган һәйкәл ачылышында катнашты. Шәһәрнең иҗат интеллигенциясе алдында ясаган чыгышында парламент башлыгы 2011 елның Тукай билгесе астында узуын ассызыклады. Татарстанда гына түгел, Мәскәүдә, Башкортстанда, Россия Федерациясенең башка төбәкләрендә, чит илләрдә, шул исәптән Казакъстанда һәм Төркиядә бөек шагыйрьнең 125 еллыгына багышланган чаралар узды. 

Шуннан соң шәһәрнең үзәк өлешендә - Ленин проспекты янындагы бакчада - берьюлы ике һәйкәл (локаль сугышларда һәм хәрби бәрелешләрдә һәлак булучыларга, шулай ук Чернобыль АЭСындагы авария һәм башка техноген һәлакәтләрнең нәтиҗәләрен бетерүдә катнашучылар истәлегенә куелган) ачылды. 

Район Мәдәният йортында узган район активы белән очрашуда Татарстанның якын киләчәктәге социаль-икътисади үсеш перспективалары һәм алда торган бурычлар хакында сүз барды. “Халыкның мәшгульлеге проблемаларын хәл итү юлларын эзләү, бюджетның керем өлешен арттыру дәүләт һәм муниципаль хакимиятнең игътибар үзәгендә кала”, - дип ассызыклады Фәрит Мөхәммәтшин очрашуда ясаган чыгышында. 

● 30 ноябрьдә Яр Чаллыда ТР Дәүләт Советы Рәисе, Татарстан Халыклары ассамблеясе җитәкчесе Фәрит Мөхәммәтшин һәм РФ Федераль Җыены Дәүләт Думасы Рәисенең беренче урынбасары Олег Морозов  милли бергәлекләр һәм иҗтимагый оешмаларның “Без бергә” дигән форумында катнашты. 
Чаралар башланганчы, Олег Морозов журналистлар белән очрашуда Россия парламенты түбән палатасында үз эше буенча хисап тотты. 

ТР Дәүләт Советы Рәисе Фәрит Мөхәммәтшин журналистлар белән очрашуда: “Безнең бурыч элеккечә актуаль – депутат вәкиллеге аша мөмкин булганча илдәге карарларны кабул итүгә тәэсир итү һәм барлык федераль программаларда катнашу. Без Дәүләт Думасында Татарстан вәкилләрен мөмкин кадәр күбрәк күрсәтү өчен, 2007 ел уңышын кабатларга теләр идек”, - дип белдерде.  

Аннары “Энергетик” мәдәният йортында милләтара дуслык һәм килешү бәйрәме узды. Яр Чаллы шәһәренең үзенчәлеге – анда төрле милләт вәкилләренең күпләп яшәвендә. Алар бирегә зур төзелешкә килгән,  яшь шәһәр туган йортларына әйләнгән. 

ТР Дәүләт Советы Рәисе Фәрит Мөхәммәтшин республика җитәкчелеге һәм Татарстан Халыклары ассамблеясе исеменнән чарада катнашучыларны сәламләде. 
	
	           Дәүләт Советы комитетларында 


■  15 ноябрь көнне Дәүләт Советының Дәүләт корылышы һәм җирле үзидарә комитеты утырышы булды. Анда депутатлар республиканың Зәй районы җирле үзидарә органнарының халык белән эшләү тәҗрибәсен тикшерделәр.

Комитетның эш төркеме әзерләгән мәгълүматны тыңлаганнан соң, депутатлар Зәй районы тәҗрибәсен башка районнарга да өйрәнергә тәкъдим иттеләр. 

Утырышта шулай ук ике закон проекты да каралды.
■ 15 ноябрьдә ТР Дәүләт Советының Законлылык һәм хокук тәртибе комитеты утырышында депутатлар ТР Прокуратурасы һәм ТР буенча Эчке эшләр министрлыгы вәкилләре катнашында Татарстан Республикасында терроризмны һәм экстремизмны кисәтү буенча законнарны тормышка ашыру турында фикерләштеләр.

ТР Прокурорының беренче урынбасары Артем Николаев сүзләренә караганда, елдан-елга милләтара каршылыклар һәм башка дин тотучыларга карата түземсезлек белән бәйле проблемалар Татарстан өчен актуаль була бара. 
Моннан тыш, А.Николаев республикада яшьләр тирәлегендә ультрамилли һәм ксенофобик кәефләрнең үсеш тенденциясе күзәтелүен билгеләп үтте. Ул транспорт өлкәсендә куркынычсызлыкны тәэмин итүнең республика башкарма хакимият органнары игътибар үзәгендә булуына игътибар итте. 
■  15 ноябрьдә ТР Дәүләт Советының Икътисад, инвестицияләр һәм эшкуарлык комитеты депутатлары беренче укылышка “Татарстан Республикасында шәһәр төзелеше эшчәнлеге турында” ТР Законына үзгәрешләр кертү хакында” закон проектын әзерләде. Утырышта катнашучыларны әлеге документ белән ТР Төзелеш, архитектура һәм торак-коммуналь хуҗалык министры урынбасары Фәрит Хәнипов таныштырды. 

Закон проекты нигезендә, документлар, расланганнан соң, ун көннән дә соңга калмыйча, Интернетта булырга тиеш. Шулай ук әлеге документ төбәк һәм муниципаль район, җирлек һәм шәһәр округы әһәмиятендәге объектларның төрләрен билгели. 

Утырышта ТР Дәүләт Советы Рәисе урынбасары Александр Гусев катнашты. 

■  15 ноябрьдә ТР Дәүләт Советы депутатлары, ТР Дәүләт Советының Экология, табигатьтән файдалану һәм аграр мәсьәләләр комитеты һәм ТР Дәүләт Советының “2008-2012 елларда Татарстан Республикасында авыл хуҗалыгын үстерү” республика максатчан программасын гамәлгә ашыруны контрольдә тоту комиссиясе утырышында әлеге программаның үтәлеше нәтиҗәләре хакында фикер алыштылар. ТР Авыл хуҗалыгы һәм азык-төлек министры урынбасары Николай Якушкин сүзләренә караганда, программаны гамәлгә ашыру башланганнан бирле барлык максатчан күрсәткечләр дә үтәлә.

Моннан тыш, утырышта депутатлар “Татарстан Республикасында урманнардан файдалану хакында” Татарстан Республикасы Законының 3 нче статьясына үзгәрешләр кертү турында”, “Җир асты байлыклары хакында” Татарстан Республикасы Законына үзгәрешләр кертү турында”, “Татарстан Республикасы Экология кодексына үзгәрешләр кертү турында” (аларны кабул итү республика законнарын федераль кануннарга тәңгәлләштерү белән бәйле) закон проектларын карады.
■ 15 ноябрьдә ТР Дәүләт Советының Бюджет, салымнар һәм финанслар комитеты “2012 елга, 2013 һәм 2014 еллар план чорына Татарстан Республикасы бюджеты турында” закон проектын икенче укылышка әзерләде. Утырышта ТР Премьер-министры Илдар Халиков, Татарстан парламенты башлыгы урынбасары Александр Гусев, комитет рәисе Морат Гаделшин, республика министрлык һәм ведомстволары җитәкчеләре катнашты. 

Комитет рәисе М.Гаделшин хәбәр иткәнчә, бюджет проектына 267 төзәтмә кергән. Аларның күпчелеге – ТР Хөкүмәтеннән, калганнары - Дәүләт Советы депутатларыннан. 
Утырышта Татарстан Хөкүмәте тарафыннан кертелгән тәкъдимнәрнең барысы да хупланды. Илдар Халиков сүзләренә караганда, бюджет проекты буенча алдан эш алып барылган, һәм комитет утырышына килешенгән карарлар чыгарылган. 

КПРФ фракциясе депутатлары тарафыннан тәкъдим ителгән төзәтмәләр кире кагылды. Төзәтмәләрнең авторлары фикер алышуда бөтенләй катнашмады. 

Фикер алышу нәтиҗәсендә, “2012 елга, 2013 һәм 2014 еллар план чорына Татарстан Республикасы бюджеты турында” закон проекты, икенче укылышта карау өчен, ТР Дәүләт Советына җибәрелде.

■  16 ноябрьдә ТР Дәүләт Советында музей хезмәткәрләре өчен уздырылган Ачык ишекләр көне кысаларында Г.Тукайның Казандагы музеенда парламентның Мәдәният, фән, мәгариф һәм милли мәсьәләләр комитетының күчмә утырышы узды. Ул музейлар һәм музей эшенең проблемаларына һәм перспективаларына багышланган иде. Утырышта ТР Мәдәният министры Айрат Сибагатуллин да катнашты. 

Фикер алышулар нәтиҗәсендә ТР Министрлар Кабинетына, республиканың муниципаль районнарына һәм шәһәр округларына ел саен музейлар һәм музей-ядкарьлекләрнең бюджетларында, фондлар комплектлау һәм музей предметларын реставрацияләү өчен, акча бирергә тәкъдим ителде. ТР Министрлар Кабинетына республика бюджетыннан “Музей һәм мәктәп” проекты кысаларында музей программаларын максатчан финанслауны тәэмин итәргә киңәш ителде. 

Комитет утырышына нәтиҗә ясап, Разил Вәлиев музейлар белән бәйле проблемаларның өлгереп җиткәнлеген һәм аларның акрынлап хәл ителәчәген хәбәр итте. 

■  16 ноябрьдә булып үткән утырышта Социаль сәясәт комитеты әгъзалары Хисап палатасы аудиторлары белән аралашты. Алар республика бюджетыннан балалар һәм яшьләрнең ялын, мәшгульлеген оештыруга, сәламәтләндерүгә һәм шулай ук аерым категорияләрдәге гражданнарны дару белән тәэмин итүгә бүлеп бирелгән акчаларның максатчан тотылу-тотылмавы турында мәгълүмат тыңладылар. 
Аннары депутатлар «Яшь гаиләләрнең торак шартларын яхшырту буенча дәүләт ярдәме күрсәтү турында» ТР Законына үзгәрешләр кертү хакында» закон проектын тикшерделәр. Әлеге проект Дәүләт Советына депутатлар Евгений Ефимов һәм Мөнир Гайнуллин тарафыннан кертелгән иде. 
Депутатлар шулай ук ике федераль закон проекты буенча да фикер алыштылар. Аларның берсе гражданлык хәле актларын теркәүгә кагыла, икенчесе – балалар белән бәйле эшләргә экстремистик юнәлештәге җинаятьләр өчен хөкем ителгән яки эзәрлекләнгән кешеләрне кабул итүне тыю турында. Комитет Кемерово өлкәсе парламентарийларының наркоманнарны һәм алкоголикларны мәҗбүрләп дәвалау турындагы РФ Дәүләт Думасына юллаган мөрәҗәгатен хуплады. 

■ 23 ноябрьдә Бюджет, салымнар һәм финанслар комитеты утырышы узды. Анда агымдагы елның бюджетына үзгәрешләр кертү белән бәйле закон проекты каралды, 2011 елның өч кварталында республика бюджеты үтәлеше турында хисап тыңланды. 
ТР Финанс министры Радик Гайзатуллин хәбәр иткәнчә, агымдагы ел бюджетының керем өлеше федераль казнадан өстәмә килгән акчалар  (3,359 млрд. сум) һәм Татарстанның үз акчалары (5,78 млрд. сум) исәбенә арткан. Моңа бәйле рәвештә авыл хуҗалыгына, кече һәм урта эшкуарлыкка максатчан дәүләт ярдәме күрсәтү, мәгарифне үстерү, Универсиада объектларын төзү программаларын өстәмә финанслауны закон белән ныгытып куярга тәкъдим ителә.  
■ 25 ноябрьдә Дәүләт Советының Дәүләт корылышы һәм җирле үзидарә, Экология, табигатьтән файдалану һәм аграр мәсьәләләр комитетларының уртак утырышы узды.  
Комитет әгъзалары РФ Федераль Җыенының Федерация Советы әгъзасы – ТР Дәүләт Советы вәкиле Алексей Пахомовның вәкаләтләрен вакытыннан алда туктату һәм ТР Дәүләт Советы Рәисенең, РФ Федераль Җыенының Федерация Советы әгъзасы итеп сайлау өчен, Вәгыйз Минһаҗев кандидатурасын күрсәтү турындагы тәкъдимен карады. 
Комитет әгъзалары Вәгыйз Минһаҗев кандидатурасын бертавыштан диярлек хуплады.  Депутатлар, КПРФ фракциясе әгъзалары Хафиз Миргалимов һәм Рафаил Нуретдинов каршы тавыш бирде.

	
	                       Дәүләт Советы утырышы


25 ноябрьдә дүртенче чакырылыш ТР Дәүләт Советының егерме дүртенче утырышы булды. 
Президиум сессиянең көн тәртибенә 29 мәсьәлә тәкъдим итте. Алар арасында Татарстан Республикасының унтугыз закон проекты, 7 федераль закон проекты, РФ субъектлары дәүләт хакимияте вәкиллекле органнарының закон инициативалары һәм мөрәҗәгатьләре бар. 

Көн тәртибендәге төп мәсьәләләр “Татарстан Республикасының 2012 елга, 2013 һәм 2014 еллар план чорына бюджеты турында” закон проекты, “Татарстан Республикасының 2012 елга, 2013 һәм 2014 еллар планлы чорына Мәҗбүри медицина иминияте фонды бюджеты турында” закон проектлары белән бәйле. 

Депутатларга шулай ук беренче укылышта республиканың урманнар турында, республикада шәһәр төзелеше эшчәнлеге турында, торак шартларын яхшыртуда яшь гаиләләргә дәүләт ярдәме турында законнарга үзгәрешләр кертү белән бәйле закон проектларын карарга тәкъдим ителә. 

“Торак шартларын яхшыртуда яшь гаиләләргә дәүләт ярдәме турында” ТР Законына үзгәрешләр кертү хакында” закон проектын депутатлар Евгений Ефимов һәм Мөнир Гайнуллов керткән. Әлеге закон проектында “Халык бюджеты” вакытында яңгыраган тәкъдимнәр исәпкә алынган. 
Парламент комитетлары рәисләре Валентина Липужина һәм Морат Гаделшин көн тәртибенә яңа мәсьәләләр, КПРФ фракциясе башлыгы Хафиз Миргалимов 6 депутат таләбе, 7 сәяси белдерү белән чыгу ниятен белдерде. Шулай ук депутат Азат Зыятдинов сессия секретариатына депутат таләбен тапшырды. 

Утырышның көн тәртибенә 35 мәсьәлә кертелде: 

1. Россия Федерациясе Федераль Собраниесе Федерация Советы әгъзасы – Татарстан Республикасы Дәүләт Советы вәкиле вәкаләтләрен вакытыннан алда туктату турында. 
2. Россия Федерациясе Федераль Собраниесе Федерация Советы әгъзасын – Татарстан Республикасы Дәүләт Советы вәкилен сайлау турында. 
3. "2011 елга, 2012 һәм 2013 еллар план чорына Татарстан Республикасы бюджеты турында" Татарстан Республикасы Законына үзгәрешләр кертү хакында" 3333-4 номерлы Татарстан Республикасы законы проекты турында (I укылыш). 
4. "Татарстан Республикасының аерым закон актларына үзгәрешләр кертү турында" 3335-4 номерлы Татарстан Республикасы законы проекты хакында (I укылыш). 
5. "Татарстан Республикасында кече һәм урта эшкуарлыкны үстерү турында" Татарстан Республикасы Законына үзгәрешләр кертү хакында" 4306-4 номерлы Татарстан Республикасы законы проекты турында (II укылыш). 
6. "Татарстан Республикасында торак һәм коммуналь хезмәт күрсәтүләр өчен түләүнең төбәк стандартлары турында" Татарстан Республикасы Законының 3 статьясына үзгәрешләр кертү хакында" 4319-4 номерлы Татарстан Республикасы законы проекты турында (II укылыш). 
7. "Муниципаль районнарның һәм "Чаллы шәһәре" шәһәр округының җирле үзидарә органнарына хайваннар авыруларын кисәтү һәм бетерү, аларны дәвалау, халыкны кеше һәм хайваннар өчен уртак булган авырулардан яклау чараларын уздыруны оештыру буенча Татарстан Республикасының аерым дәүләт вәкаләтләрен бирү турында" 5332-4 номерлы Татарстан Республикасы законы проекты хакында (I укылыш). 
8. "2012 елга, 2013 һәм 2014 еллар план чорына Татарстан Республикасы бюджеты турында" 3308-4 номерлы Татарстан Республикасы законы проекты хакында (II укылыш). 
9. "2012 елга, 2013 һәм 2014 еллар план чорына Татарстан Республикасы Территориаль мәҗбүри медицина иминияте фонды бюджеты турында" 3309-4 номерлы Татарстан Республикасы законы проекты хакында (II укылыш). 
10. "Татарстан Республикасының муниципаль норматив хокукый актлары регистры турында" Татарстан Республикасы Законына үзгәрешләр кертү хакында" 1288-4 номерлы Татарстан Республикасы законы проекты турында (II укылыш). 
11. "Сайлаулар һәм референдумнар турында Татарстан Республикасының аерым закон актларына үзгәрешләр кертү хакында" 1297-4 номерлы Татарстан Республикасы законы проекты турында (II укылыш). 
12. "Административ хокук бозулар турында Татарстан Республикасы кодексына үзгәрешләр кертү хакында" 2313-4 номерлы Татарстан Республикасы законы проекты турында (II укылыш). 
13. "Татарстан Республикасы дәүләт торак фондыннан һәм муниципаль торак фондыннан социаль наем шартнамәләре буенча гражданнарның аларга торак урыннары бирү хокукларын гамәлгә ашыру турында" 2007 елның 13 июлендәге 31-ТРЗ номерлы Татарстан Республикасы Законына өстәмәләр кертү хакында" 4276-4 номерлы Татарстан Республикасы законы проекты турында (II укылыш). 
14. "Татарстан Республикасы дәүләт торак фондыннан һәм муниципаль торак фондыннан социаль наем шартнамәләре буенча гражданнарның аларга торак урыннары бирү хокукларын гамәлгә ашыру турында" Татарстан Республикасы Законына үзгәрешләр кертү хакында" 4307-4 номерлы Татарстан Республикасы законы проекты турында (II укылыш). 
15. "Татарстан Республикасы Экология кодексына үзгәрешләр кертү турында" 5294-4 номерлы Татарстан Республикасы законы проекты хакында (II укылыш). 
16. "Җир асты байлыклары турында" Татарстан Республикасы Законына үзгәрешләр кертү хакында" 5293-4 номерлы Татарстан Республикасы законы проекты турында (II укылыш). 
17. "Татарстан Республикасында урманнардан файдалану турында" Татарстан Республикасы Законының 3 статьясына үзгәреш кертү хакында" 5323-4 номерлы Татарстан Республикасы законы проекты турында (I укылыш). 
18. "Тоткарланган транспорт чараларын махсуслаштырылган урынга күчерү, аларны саклау, кире кайтару, күчергән һәм саклаган өчен чыгымнарны түләү тәртибе турында" 2330-4 номерлы Татарстан Республикасы законы проекты хакында (I укылыш). 
19. "Татарстан Республикасы Питрәч районы буенча Татарстан Республикасы җәмәгать судьяларының суд участоклары чикләре турында" Татарстан Республикасы Законына үзгәреш кертү хакында" 2326-4 номерлы Татарстан Республикасы законы проекты турында (I укылыш). 
20. "Татарстан Республикасы Арча районы буенча Татарстан Республикасы җәмәгать судьяларының суд участоклары чикләре турында" Татарстан Республикасы Законына үзгәрешләр кертү хакында" 2327-4 номерлы Татарстан Республикасы законы проекты турында (I укылыш). 
21. "Энергияне сак тоту өлкәсендә Татарстан Республикасының аерым закон актларын (закон актлары нигезләмәләрен) үз көчләрен югалткан дип тану турында" 4329-4 номерлы Татарстан Республикасы законы проекты хакында (I укылыш). 
22. "Татарстан Республикасында шәһәр төзелеше эшчәнлеге турында" Татарстан Республикасы Законына үзгәрешләр кертү хакында" 4328-4 номерлы Татарстан Республикасы законы проекты турында (I укылыш). 
23. "Яшь гаиләләргә торак шартларын яхшыртуда дәүләт ярдәме турында" Татарстан Республикасы Законына үзгәрешләр кертү хакында" 6331-4 номерлы Татарстан Республикасы законы проекты турында (I укылыш). 
24. "Татарстан Республикасы территориясендә гомуми файдаланудагы автомобиль һәм шәһәр җир өсте электр транспортында пассажирлар йөртүне оештыру турында" Татарстан Республикасы Законының 11 статьясына һәм Административ хокук бозулар турында Татарстан Республикасы кодексының 5.6 статьясына үзгәрешләр кертү хакында" 4314-4 номерлы Татарстан Республикасы законы проекты турында. 
25. 2012 елга Татарстан Республикасы Дәүләт Советында закон проекты эшенең якынча планы проекты турында. 
26. "Россия Федерациясе субъектларында җәмәгать судьяларының гомуми саны һәм суд участоклары саны турында" Федераль законның 1 статьясына үзгәреш кертү хакында" федераль закон проектын Россия Федерациясе Федераль Собраниесе Дәүләт Думасына кертү буенча Татарстан Республикасы Дәүләт Советының закон чыгару инициативасы турында. 
27. "Россия Федерациясе Бюджет кодексының 56 статьясына һәм Россия Федерациясе Салым кодексының икенче өлешендәге 333.33 статьясына үзгәрешләр кертү турында" федераль закон проектын Россия Федерациясе Федераль Собраниесе Дәүләт Думасына кертү буенча Башкортостан Республикасы Дәүләт Җыелышының – Корылтаеның закон чыгару инициативасы хакында. 
28. "Россия Федерациясе Һава кодексының 106 һәм 107 статьяларына үзгәрешләр кертү турында" 575316-5 номерлы федераль закон проекты хакында (һава транспортыннан инвалидларның тоткарлыксыз файдалану хокукларын тәэмин итү мәсьәләсе буенча). 
29. "Балигъ булмаганнарның күзәтүчесзлеген һәм хокук бозуларын профилактикалау системасы нигезләре турында" Федераль законның 15 һәм 22 статьяларына үзгәрешләр кертү хакында" 604499-5 номерлы федераль закон проекты турында (эчке эшләр органнарының балигъ булмаган хокук бозучыларны вакытлыча тоту үзәкләрендәге һәм мәгариф идарәсе органнарының ябык типтагы махсус укыту-тәрбияләү учреждениеләрендәге балигъ булмаганнарның хокукларын тәэмин итүгә җәмәгать контролен гамәлгә ашыру тәртибен төгәлләштерү өлешендә). 
30. Наркоманнарны һәм алкоголикларны мәҗбүри дәвалау турында Россия Федерациясе Федераль Собраниесе Дәүләт Думасы Рәисе Б.В. Грызловка Кемерово өлкәсе халык депутатлары Советы мөрәҗәгате хакында. 
31. "Гражданнар хәле актларын дәүләт теркәвенә алуны хокукый җайга салуны камилләштерүгә бәйле рәвештә Россия Федерациясенең аерым закон актларына үзгәрешләр кертү турында" 604029-5 номерлы федераль закон проекты хакында. 
32. "Юридик затларны һәм индивидуаль эшкуарларны дәүләт теркәвенә алу турында" Федераль законның 221 статьясына һәм Россия Федерациясе Хезмәт кодексының 331 һәм 3511 статьяларына үзгәрешләр кертү хакында" 611651-5 номерлы федераль закон проекты турында (экстремистик юнәлештәге җинаятьләр өчен хөкем ителгән яисә җинаять эзәрлекләвенә дучар булган затларга балалар белән эшләүне тыю мәсьәләсе буенча). 
33. "Россия Федерациясендә мәдәният турында" 617570-5 номерлы федераль закон проекты хакында. 
34. Хөкүмәт сәгате: "Татарстан Республикасында юл хәрәкәте иминлеге торышы һәм юл-транспорт һәлакәтләре аркасында килеп чыккан үлем-китем очракларын киметү турында". 
35. Төрлесеннән. 

Утырышны ТР Дәүләт Советы Рәисе Фәрит Мөхәммәтшин алып барды. Сессия эшендә ТР Президенты Рөстәм Миңнеханов, ТР Дәүләт Киңәшчесе Минтимер Шәймиев, ТР Премьер-министры Илдар Халиков катнашты.
Иң элек РФ Федераль Җыенының Федерация Советында Татарстан Республикасы Дәүләт Советыннан вәкил Алексей Пахомовның вәкаләтләрен вакытыннан алда туктату турында карар кабул ителде. 
РФ Федераль Җыенының Федерация Советында Татарстан Республикасы Дәүләт Советыннан вәкил итеп “Вамин” ширкәтенең элекке җитәкчесе Вәгыйз Минһаҗев сайланды. Яшерен тавыш бирү вакытында аны 68 депутат – хуплап, унысы каршы тавыш бирде. 
“Татарстан Республикасының 2012 елга, 2013 һәм 2014 елларның план чорына бюджеты турында” закон проекты, икенче укылышта һәм тулаем кабул ителеп, ТР Президентына имзалауга юлланды.

Бюджет, салымнар һәм финанслар комитеты рәисе Морат Гаделшин закон проектын икенче укылышка әзерләгәндә депутатлар һәм ТР Хөкүмәтенең бергәләп эшләвенең нәтиҗәле булуын, кайбер төзәтмәләрнең закон проектын әзерләгәндә үк исәпкә алынуын билгеләп үтте. 
Утырышта Татарстан Хөкүмәте тарафыннан кертелгән тәкъдимнәрнең барысы да хупланды. КПРФ фракциясе үзенең һәр тәкъдимен раслап, аңлатып бирде. 

Бюджетка кертелгән тәкъдимнәр нәтиҗәсендә, 2012 елда Татарстан Республикасы бюджетының керем өлешен – 113 млрд 759 млн 884,4 мең сумга (беренче укылышта 106 млрд. 476 млн. 946,1 мең сум дип каралды), чыгым өлешен 117млрд 422 млн 274,9 мең сумга (башта 110 млрд. 139 млн. 336,6 мең сум иде) җиткерергә тәкъдим ителә. 2012 елга бюджет кытлыгын 3 млрд 662 млн 390,5 мең сум итеп тәгаенләү сорала. 

”Бюджет киң җәмәгатьчелек фикерен, муниципалитлардан кергән тәкъдимнәрне исәпкә алып эшләнгән. Әлбәттә, КПРФ фракциясенең әлеге бюджет үсеш бюджеты түгел дигән фикере белән килешергә мөмкин. Әмма ул социаль юнәлешле: керем өлешенең 68 проценты социаль статьяларга җибәрелә”, - диде ТР Дәүләт Советы Рәисе Фәрит Мөхәммәтшин, фикер алышуга нәтиҗә ясап.
“2012 елга, 2013 һәм 2014 еллар план чорына Татарстан Республикасы Территориаль мәҗбүри медицина иминияте фонды бюджеты турында” закон проекты икенче укылышта һәм тулаем кабул ителде. 
ТР Дәүләт Советы җирле үзидарә органнарына, муниципаль хокук актларын үтәмәгән өчен, алдан кисәтмичә генә, гражданнарга һәм оешмаларга штраф салу хокукын бирергә тәкъдим итүче закон проектын икенче укылышта кабул итте. Моннан тыш, җирле хакимиятләрнең карарларын үтәмәгән өчен салына торган штрафларны берничә тапкыр арттырырга тәкъдим ителә. Татарстанның Административ хокук бозулар турында кодексына кертелә торган үзгәрешләр моңа мөмкинлек бирә.

"Тоткарланган транспорт чараларын махсуслаштырылган урынга күчерү, аларны саклау, кире кайтару, күчергән һәм саклаган өчен чыгымнарны түләү тәртибе турында" закон проекты беренче укылышта кабул ителде.
ТР Дәүләт Советында “Хөкүмәт сәгате” кысаларында, депутатлар ТР Дәүләт автоинспекциясе җитәкчесе Рифкать Миңнеханов мәгълүматын тыңлады, ул ТРда юл хәрәкәте куркынычсызлыгы һәм юл-транспорт һәлакәте нәтиҗәсендә үлүчеләр санын киметү чаралары турында белдерде.
ТР Дәүләт Советы Рәисе Фәрит Мөхәммәтшин, “Хөкүмәт сәгате”нә йомгак ясап, бу мәсьәләне фикер алышуга куюлары өчен рәхмәт белдерде. “Юлларда никадәр кеше һәлак булуы һәркемгә билгеле, - диде ул. -Татарстан ЮХИДИ техник җиһазлану ягыннан РФда иң яхшысы, әмма кайбер мәсьәләләр актуаль булып кала”.

ТР Дәүләт Советы депутатлары сессиядә Татарстанда яшь гаиләләргә торак шартларын яхшырту өчен бирелә торган дәүләт ярдәмен 400 мең сумга кадәр җиткерүгә нисбәтле “Яшь гаиләләргә торак шартларын яхшыртуда дәүләт ярдәме турында” ТР Законына үзгәрешләр кертү хакында” закон проектын кабул итте. 
Зур тәнәфес вакытында ТР Дәүләт Советы Рәисе Фәрит Мөхәммәтшин катнашында традицион матбугат очрашуы булды.
 Спикер анда 2012 елга бюджет проектын формалаштыру үзенчәлекләре белән таныштырып, киләсе елга финанс документының гадәти булмаган вәзгыятьтә кабул ителгәнлеген, күп санлы фикер алышулар аша узганлыгын билгеләп үтте. Быел, башка еллардан аермалы буларак, бюджет проекты районнарда, шәһәрләрдә һәм авыл җирлекләре дәрәҗәсендә узган киңәшмәләрдә, халык бюджеты кысаларында фикер алышуга чыгарылды. Нәтиҗәдә йөзләгән тәкъдим бюджет проектын формалаштырганда төзәтмәләр рәвешендә каралды. Спикер 2012 ел бюджетының 68 проценты социаль статьяларга җибәрелүен ассызыклап үтте. Шул ук вакытта ул әлеге бюджеттан канәгать булмауларын белдерде. “Безгә республика алдындагы бурычларны хәл итәр өчен, күбрәк акча эшләргә кирәк. Алар җитди финанс чыгымнары таләп итә”, - диде спикер. 
Фәрит Мөхәммәтшин федераль үзәкнең салым сәясәтен төбәкләр, җирлекләр мәнфәгатьләрен исәпкә алып, кабат карау ниятеннән кире кайтмавына ышаныч белдерде.

ТР Дәүләт Советы, закон чыгару инициативасы тәртибендә, “РФ субъектларында җәмәгать судьялары һәм суд участокларының гомуми саны турында” Федераль Законның 1 статьясына үзгәрешләр кертү хакында” закон проектын РФ Дәүләт Думасына кертте.  Бу хактагы карар республика парламенты утырышында кабул ителде. 

Закон проектын депутатларга ТР Юстиция министры Мидхәт Корманов тәкъдим итте. Анда җәмәгать судьялары санын алты кешегә арттырырга тәкъдим ителә. Бу җәмәгать судьяларының эш күләме зур булуы белән аңлатыла.
	
	                  Депутат берләшмәләрендә


▓  3 ноябрьдә ТР Дәүләт Советының “Сәламәтлек” илкүләм өстенлекле проектын тормышка ашыруга күзәтчелек итү буенча комиссиясе республиканың Балтач муниципаль районында утырыш үткәрде. Анда әлеге район мисалында “2011-2012 елларда Татарстан Республикасында сәламәтлек саклауны яңарту” программасын тормышка ашыруның барышы белән бәйле мәсьәләне карадылар.  
Комиссия әгъзалары районның Карадуган авылындагы фельдшер-акушерлык пунктында, Балтач районы үзәк хастаханәсендә булды.  

Комиссия рәисе Светлана Захарова билгеләп үткәнчә, депутатлар “Сәламәтлек” илкүләм проектын Буа, Кайбыч, Нурлат, Кукмара, Алексеевск, Бөгелмә муниципаль районнарында тормышка ашыруның барышын анализлаган.  
Светлана Захарова журналистлар белән аралашу вакытында билгеләп үткәнчә, бүгенге көндә 426 фельдшер-акушерлык пунктын капиталь ремонтларга кирәк. “Без яңартуның авыл районнарында ничек баруын өйрәнәбез. Максатыбыз – 2011-2012 елларга каралган программаның финанслануын дәвам итүгә ирешү. Фельдшер-акушерлык пунктларын җиһазлау, авыллардагы медицина учреждениеләрен кадрлар белән тәэмин итү буенча сораулар күп әле. Элек фельдшер шәфкать табибы булып эшли һәм прививкалар ясый алса, хәзер моның өчен рөхсәт кирәк. Без моңа нисбәтле закон чыгару инициативасы белән Дәүләт Думасына мөрәҗәгать итәргә уйлыйбыз”, - диде комиссия рәисе. 
 ▓  10 ноябрьдә Казанда 2013 елда узачак Универсиадага төзелә торган футбол стадионы штабында ТР Дәүләт Советының Яшьләр сәясәтен тормышка ашыру, сәламәт тормыш рәвешен формалаштыру һәм XXVII Бөтендөнья җәйге Универсиадага әзерләнүгә теләктәшлек итү комиссиясенең күчмә утырышы узды. Утырышта катнашучылар төзелеп килүче спорт объектларында – Спортның су төрләре сараенда, футбол стадионында – булдылар. 

 Утырышның көн тәртибенә Универсиадага әзерләнү кысаларында объектларны сафка бастыруның торышы, корылмаларның балалар, яшьләр һәм бөтен гаилә спорт белән шөгыльләнсен өчен уңайлы булуына; Татарстан спортчыларын Универсиадада катнашу өчен әзерләүгә кагылышлы мәсьәләләр чыгарылган иде. 

Спорт объектлары төзелеше белән танышканнан соң, ТР Дәүләт Советының Яшьләр сәясәтен тормышка ашыру, сәламәт тормыш рәвешен формалаштыру һәм XXVII Бөтендөнья җәйге Универсиадага әзерләнүгә теләктәшлек итү комиссиясе рәисе Евгений Ефимов тәэсирләрен журналистларга җиткерде. “Бүгенге көндә Универсиада объектлары төзелеше билгеләнгән срокларда бара. Безнең төп бурыч - Бөтендөнья студентлары ярышларына вакытында әзерләнү. Бүген без барысының да план буенча баруына төшендек. Иң мөһиме – темпларны киметмәү”, - диде ул.

▓ 23 ноябрьдә Дәүләт Советында “Бердәм Россия” партиясенең Татарстан парламентындагы депутат фракциясе карамагындагы Эксперт советы эшчәнлегенә багышланган матбугат очрашуы узды.  Журналистларның сорауларына Икътисад, инвестицияләр һәм эшкуарлык комитеты рәисе урынбасары, Эксперт советы җитәкчесе Марат Хәйруллин җавап бирде. Ул РФ Дәүләт Думасына кертелә торган закон чыгару инициативалары буенча эшнең ничек алып барылуы һәм закон чыгару эшенә бәйле башка мәсьәләләр турында сөйләде.  
Ул Эксперт советының закон чыгару инициативалары субъектларына таләпләрне катгыйлатырга ниятләвен белдерде. Икенче яктан караганда, мондый тәкъдимнәр буш урында барлыкка килми һәм реаль проблемалар белән бәйле. Алар урыннарда яхшырак күренә һәм җирле дәрәҗәдә хәл ителергә тиеш.

Республика проектлары буенча алдан фикерләшүгә килгәндә, бу эшкә киң җәмәгатьчелек, шул исәптән, РФ Дәүләт Думасы депутатлары да җәлеп ителә. Әлеге закон проектлары арасында торак-коммуналь хуҗалык, эшкуарлыкка ярдәм итү, инновацион эшчәнлек, бюджет проекты белән бәйлеләре бар. 
▓  24 ноябрьдә Казанда “Бердәм Россия” партия тарафдарлары һәм “Татарстан – яңа гасыр” хәрәкәте активистлары “Алга, Татарстан!” иҗтимагый форумына җыелды. Анда ТР Дәүләт Советы Рәисе, “Бердәм Россия” партиясе Татарстан төбәк бүлегенең сәяси совет Секретаре  Фәрит Мөхәммәтшин, РФ Дәүләт Думасы һәм ТР Дәүләт Советы депутатлары, иҗтимагый оешмалар вәкилләре катнашты. 
 “Бердәм Россия” партия тарафдарларының Төбәк советы рәисе,  Татарстан парламентының Дәүләт корылышы һәм җирле үзидарә комитеты рәисе Валентина Липужина зур сәяси вакыйгалар алдыннан партия тарафдарлары форумнарын уздыруның матур традициягә әйләнүен белдерде. 
Фәрит Мөхәммәтшин үз чыгышында бөтен республикадан җыелган  “Бердәм Россия” партия тарафдарларына 10 ел дәвамында Татарстан үсеше хакына алып барган эшчәнлек өчен рәхмәт белдерде. 
Гомумроссия халык фронтын оештыру турында сөйләп, спикер әлеге новациянең илнең иҗтимагый-сәяси тормышын демократия юнәлешенә җибәрүгә һәм актив гражданлык көчен җәлеп итүгә корылганлыгын әйтте.  

▓  25 ноябрьдә КПРФ партиясенең ТР Дәүләт Советындагы депутат фракциясе утырышы узды. Анда фракция рәисе Хафиз Миргалимов парламент депутатларны җирле советлар сессияләрендә актив катнашырга чакырды, үзләре беркетелгән округлардагы вәкиллекле органнар депутатлары белән эшчәнлекне көчәйтү зарурлыгын билгеләп үтте. Бу урыннардагы халыкның проблемаларын белергә ярдәм итәчәк. 

Фракция әгъзалары  Дәүләт Советының булачак сессия көн тәртибен карады һәм республиканың 2012 елга бюджет проектын статьялар буенча барлап чыкты. Үз тәкъдимнәрен утырышта нигезләп бирәчәген белдерде.    
Депутатлар шулай ук РФ Дәүләт Думасына сайлауларга әзерлек мәсьәләләре турында да фикерләште.  
▓ 25 ноябрьдә “Бердәм Россия” фракциясе һәм “Татарстан – яңа гасыр” депутат төркеменең уртак утырышы узды. Утырышны фракция җитәкчесе, ТР Дәүләт Советы Рәисе урынбасары Александр Гусев алып барды. 
Бер ел эчендә башкарылган эш нәтиҗәләре белән “2008-2012 елларда Татарстан Республикасы авыл хуҗалыгын үстерү” максатчан республика программасын тормышка ашыруга күзәтчелек итү буенча комиссия рәисе Валерий Васильев, “Мәгариф” илкүләм өстенлекле проектын тормышка ашыруга күзәтчелек итү буенча комиссия рәисе Разил Вәлиев, Яшләр сәясәтен тормышка ашыру, сәламәт тормыш рәвешен формалаштыру һм 2013 елда Казанда Бөтендөнья җәйге Универсиаданы оештыруга теләктәшлек итү комиссиясе рәисе Евгений Ефимов таныштырды. 
Утырышта РФ Федераль Җыенының Федерация Советы әгъзасы – ТР Дәүләт Советы вәкиле  Алексей Пахомовның вәкаләтләрен, башка эшкә күчү сәбәпле,  алдан туктату һәм РФ Федераль Җыенының Федерация Советы әгъзасы – ТР Дәүләт Советы вәкиле  итеп Татарстан парламенты депутаты Вәгыйз Минһаҗевны сайлау мәсьәләләре каралды. Депутатлар Вәгыйз Минһаҗев кандидатурасын бертавыштан хуплады. 
	
	              Чыгышлар, белдерүләр һәм мөрәҗәгатьләр 


Татарстан Республикасы Дәүләт Советы Рәисе Ф.Х.Мөхәммәтшинның Халыклар бердәмлеге көне 
 уңаеннан  котлавы

(2011 елның 4 ноябре)

Кадерле татарстанлылар! Хөрмәтле ватандашлар! Сезне  ихлас күңелдән Халыклар бердәмлеге көне белән тәбрик итәм!

Дәүләт күләмендәге бу бәйрәм 1612 елгы тарихи вакыйгаларга барып тоташа. Төрле милләт вәкилләренең  бергәләшеп Мәскәүне илбасарлардан азат итүе Ватанга куркыныч янаган очракта халыклар арасындагы  бердәмлекнең көчен  ачык чагылдыра.  Әлеге истәлекле көннәрдән соң узган гасырлар тарихка зур сынаулар белән кереп калды. Өченче меңъеллыкта яшәүчеләр өчен ул вакыйгалар – ерак хатирә. Ләкин без шуны беләбез  – күпмилләтле Россия халкының иң югары максатларга ирешү өчен берләшүе, Ватанга карата чиксез мәхәббәте һәм  ватанпәрвәрлеге илебезгә тарих сынауларын җиңеп  чыгарга ярдәм итте. 

Татарстан Республикасы – Россия Федерациясе территориясендә гасырлар дәвамында тугандаш халыкларның үзара ышанычына һәм хөрмәтенә нигезләнгән милли бердәмлек үрнәге булган төбәге. Татарстанлылар буыннан-буынга күчеп  килгән тарихи хәтернең кадерен беләләр, балаларга һәм оныкларга туган җирне ярату, гражданлык теләктәшлеге һәм башка диннәргә карата ихтирамлы мөнәсәбәттә булу кебек мәңгелек кыйммәтләрне тапшыралар. Ватаныбызның хәзергесе һәм киләчәге өчен һәркем җаваплы. Икътисад, фән, мәдәният һәм спорт өлкәсендә зур уңышларга ирешеп,  республика халкы үзенең хезмәт сөючәнлеге, һөнәри осталыгы һәм тырышлыгы белән күпмилләтле Россиянең үсешенә лаеклы өлеш кертә.

Кадерле ватандашлар! Бу бәйрәм көнендә мин республикабызда яшәүче һәркемгә мөрәҗәгать итәм: “Бердәм Россия – Бөек Россия”.  Бүген әлеге девиз беркемдә дә шик тудырмый. Без киләчәгебезне туган республикабызның һәм илебезнең киләчәгеннән аерып карый алмыйбыз. Мин шуңа ышанам, без Россия Федерациясенең бай мирасын һәм дәүләтчелеген, андагы милли мәдәниятләрнең күптөрлелеген һәм үзенчәлеген һичшиксез саклап калачакбыз, Ватаныбызны алга киткән һәм бай илгә әверелдерәчәкбез, чөнки халык бердәмлеге ул – җиңелмәс көч.

Кадерле татарстанлылар, сезгә тормыш сөючәнлек, үз көчләрегезгә ышаныч, гаилә иминлеге, тынычлык һәм муллык телим! Бәйрәм белән!
	
	                    Документлар әйләнеше


ДӘҮЛӘТ СОВЕТЫНДА ТЕРКӘЛҮ УЗДЫ:

Татарстан Республикасы законнары  проектлары
"Татарстан Республикасы Питрәч районы буенча Татарстан Республикасы җәмәгать судьяларының суд участоклары чикләре турында" Татарстан Республикасы Законына үзгәрешләр кертү хакында" (ТР Министрлар Кабинеты тарафыннан 2 ноябрьдә кертелде);
"Татарстан Республикасы Арча районы буенча Татарстан Республикасы җәмәгать судьяларының суд участоклары чикләре турында" Татарстан Республикасы Законына үзгәрешләр кертү хакында" (ТР Министрлар Кабинеты тарафыннан 2 ноябрьдә кертелде);
"Татарстан Республикасында шәһәр төзелеше эшчәнлеге турында" Татарстан Республикасы Законына үзгәрешләр кертү хакында" (ТР Министрлар Кабинеты тарафыннан 3 ноябрьдә кертелде);
"Энергияне сак тоту өлкәсендә Татарстан Республикасының аерым закон актларын (закон актлары нигезләмәләрен) үз көчләрен югалткан дип тану турында" (ТР Министрлар Кабинеты тарафыннан 10ноябрьдә кертелде);
"Тоткарланган транспорт чараларын махсуслаштырылган урынга күчерү, аларны саклау, кире кайтару, күчергән һәм саклаган өчен чыгымнарны түләү тәртибе турында" (ТР Дәүләт Советының Законлылык һәм хокук тәртибе комитеты тарафыннан 14 ноябрьдә кертелде);
"Яшь гаиләләргә торак шартларын яхшыртуда дәүләт ярдәме турында" Татарстан Республикасы Законына үзгәрешләр кертү хакында"  (ТР Дәүләт Советы депутатлары Е.П. Ефимов һәм М.А. Гайнуллов тарафыннан 15 ноябрьдә кертелде);
"Муниципаль районнарның һәм "Чаллы шәһәре" шәһәр округының җирле үзидарә органнарына хайваннар авыруларын кисәтү һәм бетерү, аларны дәвалау, халыкны кеше һәм хайваннар өчен уртак булган авырулардан яклау чараларын уздыруны оештыру буенча Татарстан Республикасының аерым дәүләт вәкаләтләрен бирү турында" (ТР Министрлар Кабинеты тарафыннан 15 ноябрьдә кертелде);
"2011 елга, 2012 һәм 2013 еллар план чорына Татарстан Республикасы бюджеты турында" Татарстан Республикасы Законына үзгәрешләр кертү хакында" (ТР Президенты Р.Н.Миңнеханов тарафыннан 16 ноябрьдә кертелде);
“Татарстан Республикасы дәүләт бүләкләре турында” Татарстан Республикасы Законына үзгәрешләр кертү хакында”  (ТР Дәүләт Советы депутаты Р.А.Кантюков тарафыннан 18 ноябрьдә кертелде);

“Татарстан Республикасының аерым закон актларына үзгәрешләр кертү турында” (ТР Дәүләт Советы депутаты М.Ә.Гаделшин тарафыннан 23 ноябрьдә кертелде).
ҮЗ КӨЧЕНӘ КЕРДЕ:

Татарстан Республикасы Законнары
      «Татарстан Республикасы территориясендә гражданнарның гомерен һәм сәламәтлеген саклауга юнәлдерелгән чаралар һәм Татарстан Республикасының аерым закон актларына үзгәрешләр кертү турында» (ТР Дәүләт Советы тарафыннан 26 октябрьдә кабул ителде, “Ватаным Татарстан” һәм “Республика Татарстан” газеталарында 04.11.2011 басылды);
     «Салым түләүчеләрнең аерым категорияләре өчен оешмалар мөлкәтенә салым буенча салым ставкасын билгеләү турында» Татарстан Республикасы Законының 1 статьясындагы 2 пунктының үз көчен югалтуын тану хакында» (ТР Дәүләт Советы тарафыннан 26 октябрьдә кабул ителде, “Ватаным Татарстан” газетасында -  11.11.2011, “Республика Татарстан” газетасында 12.11.2011 басылды);
     «Татарстан Республикасында 2012 елга пенсиягә федераль социаль өстәмә күләмен билгеләү өчен пенсионерның яшәү минимумы күләмен билгеләү турында» (ТР Дәүләт Советы тарафыннан 26 октябрьдә кабул ителде, “Ватаным Татарстан” һәм “Республика Татарстан” газеталарында 15.11.2011 басылды);
      «Татарстан Республикасы җәмәгать судьялары эшчәнлеге турындагы мәгълүматтан файдалануны тәэмин итү хакында» Татарстан Республикасы Законының 5 статьясына үзгәреш кертү турында» (ТР Дәүләт Советы тарафыннан 26 октябрьдә кабул ителде, “Ватаным Татарстан” һәм “Республика Татарстан” газеталарында 15.11.2011 басылды);

      «Татарстан Республикасында ветеринария эше турында» Татарстан Республикасы Законына үзгәрешләр кертү хакында» (ТР Дәүләт Советы тарафыннан 26 октябрьдә кабул ителде, “Ватаным Татарстан” газетасында -  23.11.2011, “Республика Татарстан” газетасында 25.11.2011 басылды);
       «Административ хокук бозулар турында Татарстан Республикасы кодексына үзгәрешләр кертү хакында» (ТР Дәүләт Советы тарафыннан 26 октябрьдә кабул ителде, “Ватаным Татарстан” газетасында -  23.11.2011, “Республика Татарстан” газетасында 25.11.2011 басылды);
        «Татарстан Республикасы дәүләт хакимияте башкарма органнары турында» Татарстан Республикасы Законының 45 статьясына үзгәреш кертү хакында» (ТР Дәүләт Советы тарафыннан 26 октябрьдә кабул ителде, “Ватаным Татарстан” газетасында -  23.11.2011, “Республика Татарстан” газетасында 25.11.2011 басылды);
       «Татарстан Республикасы Бюджет кодексына үзгәрешләр кертү турында» (ТР Дәүләт Советы тарафыннан 26 октябрьдә кабул ителде, “Ватаным Татарстан” газетасында -  23.11.2011, “Республика Татарстан” газетасында 25.11.2011 басылды);
      «Татарстан Республикасы Җир кодексына үзгәрешләр кертү турында» (ТР Дәүләт Советы тарафыннан 26 октябрьдә кабул ителде, “Ватаным Татарстан” газетасында -  23.11.2011, “Республика Татарстан” газетасында 25.11.2011 басылды);
      «Мәгариф турында» Татарстан Республикасы Законына үзгәрешләр кертү хакында» (ТР Дәүләт Советы тарафыннан 26 октябрьдә кабул ителде, “Ватаным Татарстан” газетасында -  23.11.2011, “Республика Татарстан” газетасында 25.11.2011 басылды);
     «Татарстан Республикасы дәүләт граждан хезмәте турында» Татарстан Республикасы Законына үзгәрешләр кертү хакында» (ТР Дәүләт Советы тарафыннан 26 октябрьдә кабул ителде, “Республика Татарстан” газетасында 26.11.2011 һәм “Ватаным Татарстан” газетасында 29.11.2011 басылды);
     «Татарстан Республикасы Дәүләт Советы депутаты статусы турында» Татарстан Республикасы Законына үзгәрешләр кертү хакында» (ТР Дәүләт Советы тарафыннан 26 октябрьдә кабул ителде, “Республика Татарстан” газетасында 26.11.2011 һәм “Ватаным Татарстан” газетасында 29.11.2011 басылды);
     «Аерым муниципаль берәмлекләрне үзгәртеп кору һәм «Актаныш муниципаль районы» муниципаль берәмлегенең һәм аның составындагы муниципаль берәмлекләрнең территорияләре чикләрен билгеләү һәм аларның статусы турында» Татарстан Республикасы Законына үзгәрешләр кертү хакында»  (ТР Дәүләт Советы тарафыннан 26 октябрьдә кабул ителде, “Республика Татарстан” газетасында –  26.11.2011, “Ватаным Татарстан” газетасында 29.11.2011 басылды);
      «Татарстан Республикасында җирле үзидарә турында» Татарстан Республикасы Законына үзгәрешләр кертү хакында» (ТР Дәүләт Советы тарафыннан 26 октябрьдә кабул ителде, “Республика Татарстан” газетасында – 26.11.2011, “Ватаным Татарстан” газетасында 29.11.2011 басылды);
      «Алабуга муниципаль районы» муниципаль берәмлегенең һәм аның составындагы муниципаль берәмлекләрнең территорияләре чикләрен билгеләү һәм аларның статусы турында» Татарстан Республикасы Законына үзгәрешләр кертү хакында»  (ТР Дәүләт Советы тарафыннан 26 октябрьдә кабул ителде, “Республика Татарстан” газетасында – 26.11.2011, “Ватаным Татарстан” газетасында 29.11.2011 басылды);
     «2011 елга, 2012  һәм 2013 еллар план чорына Татарстан Республикасы бюджеты турында» Татарстан Республикасы Законына үзгәрешләр кертү хакында”  (ТР Дәүләт Советы тарафыннан 26 октябрьдә кабул ителде, “Республика Татарстан” газетасында – 26.11.2011,  “Ватаным Татарстан” газетасында 30.11.2011 басылды).

ТР Дәүләт Советы Аппаратының Җәмәгатьчелек һәм массакүләм мәгълүмат чаралары белән үзара эшчәнлек бүлеге һәм “Татар-информ” мәгълүмат агентлыгының уртак басмасы

«Парламентские вести» («Парламент хәбәрләре») бюллетененең электрон версиясен Татарстан Республикасының мәгълүмат челтәрендә табарга (“Документлар әйләнеше” программасы) яки матбугат хезмәтендә заказ бирергә мөмкин.

Электрон версия министрлыклар һәм ведомстволарга, массакүләм мәгълүмат чаралары редакцияләренә, шулай ук мәгълүматларны тапшыруның корпоратив челтәре буенча республика шәһәрләре һәм районнарына муниципаль берәмлекләр советы депутатлары һәм администрацияләр өчен җибәрелә.   

“Парламент хәбәрләре”нең Интернеттагы адреслары:
www.gossov.tatarstan.ru  һәм www.tatar.ru/gossovet.html
НОМЕРНЫ ӘЗЕРЛӘДЕЛӘР:

Дәүләт Советы Аппараты хезмәткәрләре катнашында Резида МАКУЕВА, Ольга БЛАГОДАРОВА, Чулпан ӘХМӘТОВА, Җәүдәт ЮНЫСОВ, Руслан МӨХӘММӘТШИН. 

     ТР Дәүләт Советы Аппаратының Җәмәгатьчелек һәм массакүләм мәгълүмат чаралары белән үзара эшчәнлек бүлеге 

Тел.: 267-64-90, 267-64-91, 267-64-92, 267-64-93, факс 292-85-98

Почта адресы: 420060, Казан, Ирек мәйданы, 1 йорт, Дәүләт Советы.

Электрон почта – pressa@gossov.tatarstan.ru

Тиражы - 141 данә, Татарстан Республикасы Дәүләт Советы Аппаратының күбәйтү цехында бастырылган.

